
O Au Aiā Tatau

I Lalo o le Tulafono Tumau 2017
 mo le Puleaina i Fualaau/Vailaau Faasāina (Suesuega ma Togafitiga e Faamalosia)
E iai lau aiā tatau e vaaia ai oe ma le fa’aaloalo.

· E iai lau aiā tatau e logoina ato’atoa ai oe e uiga i lou tulaga fa’aletulafono, o au aiā tatau ma vaega uma o le su’esu’eina, togafitiga ma le toe iloiloina o oe. 
· E iai lau aiā tatau e te filifiliina ai soo se tagata (ua silia ma le 18 tausaga le matua) e puipuia mea e tāua ia te oe i lalo o le Tulafono Tumau ma e mafai ona suia pe sōloia lena filifiliga i so’o se taimi lava.
· E iai lau aiā tatau e tausi ai oe i se auala e o tutusa ma sini o togafitiga fa’amalosia fa’apea ma mata’upu fa’avae i totonu o le Tulafono Tumau, o lona uiga:
· o le tausiga o oe e faia lea i se auala e fa’aitiitia lona fa’atapula’aina
· o sou finagalo fa’apea se finagalo o le tagata sa e filifilia e lagolagoina oe o le a fesiligia ma talia i so’o se vaega e ono mafai ai ona fa’aaogā
· e ono la’itiiti le aiāina o au aiā tatau; ma mea e tāua ia te oe o le a tūmau lea i le ogātotonu o so’o se fa’ai’uga e faia
· o lou fa'asinomaga i au aganu’u ma lou tupu'aga, o lau gagana ma ou talitonuga e fitoitonu ia te oe, o le a amana’ia lea ma fa’aaloalogia atoa ai ma ou so’otaga i lou aiga ma so'o se tasi o lou aiga potopoto

·  o le sini o lenei faiga o oe i lalo o le Tulafono Tumau ina ia toe fa'afo'isia lou malosi e mafai ai ona e faia au lava fa’ai’uga e uiga i togaftiga. 
· E iai lau aiā tatau e tausia lelei ai lou soifua mālōlōina ma maua atu togafitiga fa’afoma’i ua fetaui lelei ma le tulaga o lou ma'i ma logoina oe i aogā ma āuga e lei fuafuaina o so’o se togafitiga.
· E iai lau aiā tatau e iloiloina ai e se fa’amasino le tulaga o lo'o fa’amālosia ai lou togafitiga, pe afai lea e te manatu e te lē o ausia ta’iala fa’ata’atitia mo togafitiga fa’amalosia ua i lalo o le Tulafono Tumau 
· E iai lau aiā tatau e fofogaina ai lau matā’upu i le Fa’amasinoga. 
· E iai lau aiā tatau e te’ena ai le pu'eina o ni ata po’o se video fa’apea le pu’eina o leo o lou togafitiga. 
· E iai lau aiā tatau e te fa’atoga atu ai mo se isi va’aiga fa’afoma’i tūto’atasi mai se foma’i fa’apitoa ua fa’amāonia i lalo o le Tulafono Tumau. 
· E iai lau aiā tatau e te fa’atoga atu ai mo se lōia e fautuaina oe i ou tulaga fa’aletagata ma ou aiā tatau i lalo o le Tulafono Tumau.

· E iai lau aiā tatau e avatu ai nisi e tausima'i ia te oe.
· E iai lau aiā tatau e ō atu ai tagata e asi oe ma le fa’aaogāina o le telefoni, i taimi tatau. E mafai ona e lafoina ma maua meli, e le’i tatalaina fa’apea imeli. (O nei aiā tatau e ono fa’atapula’aina e le foma’i o lo’o va’aia oe, ae ua na o se mafua’aga tatau fa’apitoa.)

Afai o oe o se tamaitiiti po’o se tagata talavou

· O ou mana’oga o le a iloiloina.

· E iai lau aiā tatau mo se tagata matua e te filifiliina e auai i le taimi o loo siaki ai oe e se foma’i po’o se fa’atalatalanoaga ma se fa’amasino.

· E tatau ona logoina oe e uiga i so’o se fa’ai’uga po’o ni gāioiga e faia fa’atatau ia te oe.

O le ā le umi e faia ai iloiloga ma togafitiga fa’amalosia

· O le Tulafono Tumau e mafai ona fa’aaogā mo le o’o atu i le 56 aso, ma ono toe fa’alauteleina i le isi 56 aso, pe afai lea e te agava’a i aiaiga mo togafitiga fa’amalosia i lalo o le Tulafono Tumau.

O lau aiā tatau e te’ena ai talavai po’o togafitiga
· E tatau ona e talia talavai po’o togafitiga ua tu’uina atu ia te oe e tusa lava pe le’i tu’uina atu lau maliega. 

· E iai lau aiā tatau e te fa’atoga atu ai mo se fautuaga tuto’atasi mai se foma’i fa’apitoa fa’amaonia e te filifiliina e uiga i talavai po’o togafitiga.

O ai e mafai ona e talanoa iai e uiga i ou aiā tatau

· E iai lau aiā tatau i fesoasoani pe afai ua e lē fiafia i tulaga o le tausiga o oe, pe afai fo’i e iai ni au fesili e uiga i ou aiā tatau. 

Fa’atoga i le au faigaluega mo se fesoasoani e fa’afeso’ota’i oe ma:

· le fa’atonu o le itūmālō (o nei tagata o ni loia latou te su’esu’eina fa’aseā ma fautuaina oe e uiga i ou aiā tatau ae leai se totogi)
· lau lava loia (afai e leai sau loia, o tagata faigaluega po’o le fa’atonu e ono mafai ona fautuaina atu se loia mo oe. Afai e le mafai ona e totogiina se loia, e ono mafai e le vaega o fesoasoani fa’aletulafono (legal aid) ona fa’aavanoa atu se tupe mo le totogiina o se loia)

· le ofisa o le Health and Disability Commissioner (o latou nei e mafai ona fautuaina oe e uiga i ou aiā tatau ma latou su’esu’eina so’o se fa’aseā e uiga i ou su’esu’ega, togafitiga ma iloiloga)
· le tagata faufautua a lē o lo’o ma’i (o tagata nei ua iai le latou fa’anaunauga faapitoa i aiā tatau o tagata mama’i).
O lenei ta’iala ua tu’uina atu e le Director-General o le Soifua Malōlōina

Setema 2017, HP6755
� O aiā tatau o lo'o fa'atulaga atu i le Health and Disability Services Consumers’ Code of Rights, o le a fa'atatauina atu fo'i ia te oe, se'i vaganā e iai ni vaega e lē o ogatusa ma le Tulafono Tumau.

